



	
	

	
	

	பக்கம்:மாணிக்கவாசகர்.pdf/105

	
		விக்கிமூலம் இலிருந்து

		


		

		
		

		Jump to navigation
		Jump to search
		இப்பக்கம் மெய்ப்பு பார்க்கப்பட்டுள்ளது
பெருந்துறை அருளிச் செயல்கள் 87






இராவணனை மலையின்கீழ் அடர்த்தது (19ஆம் பாடல்) என்னும் பழைய வரலாறுகளாகிய இறைவனுடைய வெற்றிச் செயல்கள் விரித்துரைக்கப் பெறுகின்றன. எடுத்துக்காட்டாக ஒரு பாடல்.


  தச்சு விடுத்தலும் தாமடி யிட்டலும் 
  அச்சு முறிந்ததென் றுந்தீபற 
  அழிந்தன முப்புரம் உங்திபற (3) 


சித்தாந்த சாத்திரங்கள் பதினான்கினும் முதலில் வைக்கப் பெற்றுள்ள திருவுந்தியார் என்னும் நூல் உய்ய வந்த தேவநாயனார் என்பாரால் அருளிச் செய்யப் பெற்றது. இதுவும் மகளிர் விளையாட்டுப் பாவனையில் அருளிச் செய்யப்பெற்ற பனுவலே.


  சொல்லும் பொருள்களும் சொல்லா தனவும் அங்கு 
  அல்லனாய் ஆனான்என் றுந்தீபற 
  அம்பிகை பாகனென் றுந்தீபற (21) 


என்பது சித்தாந்தத்தில் சொல்லப்படும், இறைவனைக் காட்டுவது'

பெரியாழ்வார் திருமொழியில் (3:9) வருகின்ற "உந்தி பறத்தல்" என்ற திருமொழியில் பாசுரந்தோறும் பாடிப் பற’ என்றது உந்தி பறத்தல்' என்பதைக் குறிக்கும்; இறுதிப் பாசுரத்தில் 'உந்தி பறந்த' என்று வருவதைக் காணலாம். இத்திருமொழியில் ஆழ்வார் இரண்டு ஆய மங்கையரின் நிலையை எய்தி ஒருத்தி கண்ணபிரானின் குணச்சிறப்புகளையும் மற்றொருத்தி இராமபிரானுடைய குணச்சிறப்புகளையும் பாடி, உந்தி பறத்தல் விளையாட்டில் ஈடுபடுகின்றனர். 


23. திருத்தோணோக்கம் (15)

11
தோள் நோக்கம் என்பது, மகிழ்ச்சிப் பெருக்கினால் தம் தோள்கள் பூரித்து




11. திருவாதவூரர் புராணத்தில் இது தில்லையில் அருளிச் செய்யப்பெற்றதாகக் கூறப்பெற்றுள்ளது

		 இப்பக்கம் கடைசியாக 19 ஆகத்து 2019, 08:44 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

